
Aningaasaqarnermut Naalakkersuisoq 

Aningaasaqarnermut Akileraartarnermullu Ataatsimiititaliap sisamanngornermi ulloq 

14. februar 2013-imi aalajangiineranik Naalakkersuisunut ilisimatitsineq (suliaq nr. 

01.31.06/13-00618) 

Aatsitassanut inatsisip allanngortinnerata nassatarisaanik akisussaaffeqarfiit 

allanngortinnerinut atatillugu nussuinerit pillugit ilassutitut 

aningaasaliissuteqarnissamik qinnuteqaat 

 
Naalakkersuisut inassutigaat; 

- konto pingaarneq 77.01.02-mi, Aatsitassanik Suliassaqarfinnut 

Avatangiisinut Aqutsisoqarfimmut tunngasumut, aningaasaliissutit 

1.200.000 kr.-nik amerlineqassasut, 

- konto pingaarneq 20.11.50-imi, Ingerlatsinermut Sillimmatinut 

tunngasumi, aningaasaliissutit 1.200.000 kr.-nik ikilineqassasut. 

 

Aningaasaqarnermut Ataatsimiititaliap oqaaseqaatai 

1,2 mio. kr.-it konto pingaarnermit 20.11.50-imit, Ingerlatsinermut sillimmatinut tunngasumit, 

konto pingaarnermut 77.01.02-mut, Aatsitassanik Suliassaqarfinnut Avatangiisinut 

Aqutsisoqarfimmut tunngasumut, nuunneqarnissaat Naalakkersuisut qinnuteqaammi 

kissaatigaat. 

 

Aatsitassanut inatsisimmi allannguutit 2012-imi ukiakkut ataatsimiinnermi 

akuersissutigineqartut piviusunngortinneqarnissaannut atatillugu Aatsitassanik 

Suliassaqarfinnut Avatangiisinut Aqutsisoqarfik pilersinneqarpoq. Ilaatigut inatsimmut 

allannguutini taakkununngalu nassuiaatini Avatangiisinut Aqutsisoqarfik 

nassuiaatigineqarpoq. 2013-imut inatsisissap akuersissutigineqarnerata kingorna 

aatsitassanut inatsimmi allannguutit akuersissutigineqarput, taamaattumillu aqutsisoqarfiup 

pilersinneqarneratigut aningaasaqarnikkut allannguutit aningaasanut inatsimmut 

ilanngunneqarsinnaasimanngillat. 

 

Konto pingaarnermut 20.11.50-imut, Ingerlatsinermut sillimmatinut tunngasumut, 

missingersuutinut ilanngussami allassimavoq aningaasaliissutinik allannguinerup kingorna 

konto pingaarnermi matumani  aningaasaliissutit ”tkr.8.800.000 kr.”-iusut. 

Missingersuusiornermut malittarisassami najoqqutassat naapertorlugit ”8.800.000 kr.”-isut 

allassimassapput. Missingersuutinut ilanngussap 2013-imi ilassutitut aningasaliissutinut 

inatsisissatut siunnersuummut ilanngunneqannginnerani tamanna iluarsineqassaaq. 

 

Ulloq: 18. februar 2013 

J.nr.:   01.31.06/13-00618 

Naggasiullugu oqaatigineqassaaq inuussutissarsiornermut aatsitassarsiornermullu 

tunngasuni suliassat annertuumik allanngortiteriffigineqarsimasut ilassutitut 

aningaasaliissuteqarnissamik qinnuteqaammut siuliani allassimasumut ilanngullugu 

Aningaasaqarnermut Ataatsimiititaliamut ilisimatitsissutigineqarmat. Tunngaviit isumaliutillu 

taakkununnga tunngaviusutut allassimasut Aningaasaqarnermut Ataatsimiititaliamit 

isummerfigineqanngillat. Aalajangiinerup uuma kiisalu suliassami uppernarsaatit tassunga 

atasut assilinerannik Inuussutissarsiornermut Ataatsimiititaliaq tigusaqassaaq, 

taamaaliornikkut Inatsisartunut nutaamik qinersinerup kingorna Inuussutissarsiornermut 

Ataatsimiititaliatut inissitsitertup suliap tassunga tunngasortaa nammineq 

isummerfigisinnaaniassammagu. 

 

Aningaasaqarnermut Ataatsimiititaliap aalajangiinera 

Siuliami allassimasutut paasinnilluni Naalakkersuisut inassuteqaataat Aningaasaqarnermut 

Ataatsimiititaliamit akuerineqarput. 

 

Konto pingaarnermut 20.11.50-imut, Ingerlatsinermut sillimmatinut tunngasumut, 

missingersuutinut ilanngussaq iluarsisaq ullut 21-it qaangiutsinnagit kalaallisut danskisullu 

tiguneqassasoq naatsorsuutigineqarpoq assilineralu qarasaasiakkut uunga 

nassiunneqarluni: julie@ina.gl. 

 

 

       Ataatsimiititaliaq sinnerlugu 

 

 

 

Andreas Uldum 

Ataatsimiititaliap siulittaasua 

 

 

Assiliner:  

- Inussutissarsiornermut Ataatsimiititaliaq 

mailto:julie@ina.gl

